
IMIYALELO KANYE NOLWAZI KWABAHLOLWAYO   
 
1. Leli phepha lehlukaniswe IZIQEPHU EZINTATHU:   
 
 ISIQEPHU A: 

ISIQEPHU B: 
ISIQEPHU C: 

Isivivinyo sokuqondisisa (30) 
Ukufingqa (10) 
Uhlelo nokusetshenziswa kolimi (30) 

  

 
2. Fundisisa YONKE imiyalelo ngaphambi kokuba uphendule imibuzo.   
 
3.  Phendula YONKE imibuzo ekuleli phepha.   
 
4. Qalisa isiqephu NGASINYE ekhasini ELISHA.   
 
5. Bhala izinombolo zezimpendulo njengoba zibhalwe emibuzweni.   
 
6. Yeqa umugqa emuva kombuzo ngamunye.   
 
7. Bhala ngobunono nangesandla esifundekayo.   
 
8.  Qaphela upelomagama kanye nokwakheka kwemisho.   
 
9. Ungasebenzisa isikhathi sokubhala ngale ndlela elandelayo:   
 
 ISIQEPHU A: 

ISIQEPHU B: 
ISIQEPHU C: 

Imizuzu engama-50 
Imizuzu engama-45 
Imizuzu engama-25 

ISIQEPHU A:  ISIVIVINYO SOKUQONDISISA 
 
UMBUZO 1:  UKUFUNDELA UKUQONDISISA 

  

 
1.1 Fundisisa UMBHALO A ubuye ubukisise NOMBHALO B ongezansi bese  

uphendula imibuzo elandelayo. 
 
UMBHALO A (Ofundwayo) 

  

 
 Isizwe Sethu Sizophelelaphi Uma Kunje? 

 
  

 1 
 
 
 
 
 
 
2 
 
 
 
 
 
 
 
 
 
 
3 
 
 
 
 
 
 
 
 
 
 
4 

Abantu abasha sebenezinselelo eziningi ezenza kube lukhuni 
ukubhekana nekusasa labo ngendlela efanele. Lokhu akwehli 
kahle kubazali kanye nakuhulumeni ngoba le ntsha yiyona ezoba 
ngabaholi bangomuso. Kuphinde kuqede nethemba ngoba uma 
ukhuza kuba nhlanga zimuka nomoya. Enye yalezi zinselelo 
yindlela intsha esebenzisa ngayo izidakamizwa. 
 
Iningi labantu abasha lingene shi ezidakamizweni.  Benjalo nje 
abanandaba nempilo yabo. Sekuyinsakavukela umchilo 
wesidwaba ukubona ingane eluhlaza cwe ilele ithe ja emgwaqeni 
ibanjwe yizidakamizwa ingazazi ngisho negama layo. 
Izidakamizwa zehlukene kabili, kukhona ezisemthethweni kanye 
nalezo ezingekho emthethweni. Kulezi zinhlobo ezimbili 
zezidakamizwa, okuyizona ezihlukumeza abazali kanye 
nohulumeni yilezi ezingekho emthethweni. Esingabala kuzo 
umthunzi wezinkukhu, iwunga/inyawupe, i-coccaine, i-mandrax, i-
tik kanye nezinye. 
 
Kulula ukungena kulesi silingo ngoba ingane egangile iqala 
ngalokho okusetshenziswa ekhaya njenge-glue yezicathulo kanye 
nebhenzini, ize idlulele kulezo ezitholakala emgwaqeni. 
Izidakamizwa zisetshenziswa ngezindlela ezingafani. Kukhona 
ezibhenywayo njengensangu nogwayi. Kukhona eziphuzwayo 
ezifana notshwala njengobhiya, ugologo kanye newayini. Ezinye 
ziyajovwa emzimbeni. Umuntu wakhona uba mbobombobo 
yizinaliti. Ezinye ziyahogelwa zithi zingangena kahle emakhaleni 
umuntu bese eqhaqhazela umzimba wonke kube sengathi 
ungenwe amakhaza. 
 
Izidakamizwa zidliwa ngabantu bayo yonke iminyaka futhi 
nangabantu bawo wonke amazinga. Okubuhlungu umuntu ofuna 
ukuceba masinyane usebenzisa abantu abasha noma izingane 
zesikole ngoba zingothathekile. Phela lezi zidakamizwa zinabantu 
abazishushumbisayo bazingenise ezikoleni ngisho ezamabanga 
aphansi imbala. Bayazi ukuthi uma lo muntu osemncane kangaka 
engenwe yilesi sihlava, uba yisigqila sazo impilo yakhe yonke uma 
engazange asheshe athole usizo masinyane. 

Abantu abayizigqila zezidakamizwa baphenduka amasela 
nemigulukudu edela izimpilo zayo ukuze ithole ezokuntshontsha, 
ikudayise ngencane imali le ukuze ithole okokudunga ingqondo. 
Ikhaya elinomuntu odla izidakamizwa lihlale lilahlekelwa izinto 
ezingamagugu. Abanye abayizigqila zezidakamizwa badla noma 
yini ephambi kwabo kuhle kwengulube kodwa imiphumela 
iphambane nezenzo. Bazaca kuhle kothi lokuvungula. 
 
Iwunga noma inyawupe ithakwa namaphilisi ofuba nawokudambisa 
igciwane lesandulelangculazi bese kudidiyelwa bonke oshevu 
kubandakanya noshevu wokubulala amagundane. Le ngxube 
ibanga ukungakuthandi ukudla futhi lowo muntu uqumba isisu abe 
nomkhatshana oqhunsule sengathi unosimende ngaphakathi. 
Ushevu wamagundane uphehla ingqondo ngokubulala izicubu 
zayo. Kubuhlungu ukubona umuntu osuke eqalekele iwunga ngoba 
uyazibhonqa akhale ngamathumbu agoqanayo.  
 
Amaphilisi lawa esiwanikwa ngodokotela ukwelapha izifo esinazo 
nawo aphenduka izidakamizwa uma siwasebenzisa singalandeli 
imiyalelo yodokotela ngendlela efanele. Yingakho welulekwa ukuba 
ungawadli ngaphezu kwesilinganiso onikwe sona noma ungeqisi 
izinsuku obekelwe zona. Imikhuba efana nalena yokudla amaphilisi 
ngaphezu kwesilinganiso ibeka impilo engcupheni. Kumele abantu 
bafundiswe imikhuba emihle yokuphila nokuziphatha ukuze impilo 
yabo ibe yinhle. 
 
Abaculi, abagijimi, abadlali bemidlalo ehlukene kanye nosaziwayo 
esilindele ukuba babe yisibonelo esihle emphakathini nabo 
bangene shi kulo mkhuba wokusebenzisa izidakamizwa. Abadlali 
abaningi baye basebenzise izikhuthazi ezingavumelekile 
emidlalweni eyahlukene. Sebebaningi abadlali kanye nosaziwayo 
okutholakala ukuthi bebesebenzisa izidakamizwa ukuze 
bangasheshi ukukhathala. Singabala umgibeli wamabhayisikili 
uLance Armstrong, umdlali webhola likanobhutshuzwayo wase-
Argentina, uDiego Maradona nabanye. 
 
Izidakamizwa zibhidliza imizi ziqede nomnotho wezwe 
laseNingizimu Afrika. Isicebi siphenduka umhambuma nolamba 
uqobo. Uma umuntu esedle lezi zidakamizwa akabe esezwa lutho. 
Uba yisixhwanguxhwangu angalawuleki. Angagcina esedayise 
konke anakho ngenxa yokuqalekela izidakamizwa. Izidakamizwa 
zikhuphula izinga lobugebengu, ukunukubezwa kwezingane kanye 
nokuhlukunyezwa kwabantu besifazane. 
 
Impilo yomuntu odla izidakamizwa yonakala kancane kancane 
kuze kufike lapho eseluqhotho olulinde umzuzu wokuphela. Ufa 
amehlo, omunye aphehleke ingqondo agcine engasakwazi 
ukukhuluma kanye nokuhamba. Ufa esingezansi aphenduke 
itabungana lekhehla noma lesalukazana. 

Ukusetshenziswa kwezidakamizwa ngabanye abafundi 
kubathwalisa kanzima othisha ezikoleni. Kwezinye izindawo 
bayasatshiswa, baphucwe nomakhalekhukhwini bagcine 
belinyazwa. Lokhu kwenza umsebenzi wokufundisa kanye 
nokufunda ube nzima. Iningi lalezi zingane lilaxaza isikole ligcine 
lingenalo ikusasa. Ezinye zazo ziphenduka amakhehla nezalukazi        
zisezincane. Phela izidakamizwa ziyazakhela amakhehla kanye 
nezalukazi. 
 
Lafa elikaPhunga noMageba! Sekuyisikhathi sokuba ihlome 
ihlasele kuliwe nalolu bhubhane ukuze intsha kanye nesizwe 
sonkana singafeli ezandleni zethu. 

  

 
 1.1.1 

 
 
1.1.2 
 
 
1.1.3 

Yini umphumela wezinselelo ezibhekene nabantu abasha? Bheka 
isigaba soku-1. 
 
Nikeza incazelo eqondile egudliselwa igama elidwetshelwe 
esigabeni sesi-4. 
 
Ngabe isaga esitholakala esigabeni sesi-2 sinikeza yiphi incazelo? 

  
(1) 
 
 
(1) 
 
(2) 

 
 1.1.4 

 
 
 
1.1.5 

Yisho ngamafuphi imiphumela yokusebenzisa izidakamizwa 
ezinobungozi njengewunga kanye nezihogelwayo. Bheka isigaba 
sesi-3 kanye nesi-6. 
 
Ucabanga ukuthi yisiphi salezi zithako zenyawupe/wunga ezenza 
isisu siqine? Bheka isigaba sesi-6. 

  
 
(3) 
 
 
(1) 

 
 1.1.6 Hlaziya incazelo yegama 'isixhwanguxhwangu' njengoba 

lisetshenziswe esigabeni sesi-9. 
 
Khetha impendulo kulezi ezilandelayo. 
 
Ukuba isixhwanguxhwangu kusho ukuba … 

  

 
  A 

B 
C 
D 

isidlova. 
yixhwele. 
isidakwa. 
isiminzi. 

  
 
 
(1) 

 
 1.1.7 

 
 
1.1.8 

Chaza okungaba umthelela wokusetshenziswa kwezidakamizwa 
ngabadlali abadumile entsheni yakuleli. Bheka isigaba sesi-8. 
 
Ucabanga ukuthi yiluphi usizo okumele lunikwe intsha esigxile 
ezidakamizweni? Nikeza isizathu salokho okushoyo. 

  
(2) 
 
 
(2) 

 
 1.1.9 Ngabe yini inhloso yombhali ngokubhala lesi siqephu esimayelana 

nezidakamizwa? Sekela impendulo yakho. 
  

(3) 
 



IsiZulu Ulimi Lwasekhaya (HL)/P1 6 DBE/Novemba 2013 
 NSC 

Akuvumelekile ukukopisha leli phepha  Pheqa ikhasi 

 
 
 1.1.10 

 
 
1.1.11 

Veza umbono wakho mayelana nokudayiselwa kwabafundi 
izidakamizwa ezikoleni. 
 
Bheka isigaba se-12. Ngokubona kwakho yini engaphumelelisa 
ikhwela elihlatshwa umbhali walesi siqephu ngokuhloma ihlasele 
kuliwe nalolu bhubhane lwezidakamizwa? 

  
(2) 
 
 
 
(2) 
[20] 

 
KANYE NO 

 
1.2 Bukisisa lezi zithombe ezingezansi bese uphendula imibuzo elandelayo. 

 
UMBHALO B (Obukwayo) 

  

 
    

 

 

 

 

                                                                                                                      [Ithathwe ku-Internet]  
 
 1.2.1 Lubaluleke ngani uphawu olukhonjiswe esithombeni sesi-2 

mayelana nezempilo? 
  

(2) 
 

3 
4 

1 2 

 1.2.2 

 
1.2.3 
 
 
1.2.4 

Chaza kafushane ngokwenzeka esithombeni soku-1 nesesi-3. 
 
Ucabanga ukuthi okwenzeka esithombeni sesi-3 kunabuphi 
ubungozi emzimbeni walo muntu? 
 
Yikuphi uhulumeni angalekelela ngakho ezikoleni ukunqanda 
ukudayiselana ngewunga kubafundi?  

 (2) 
 
 
(2) 
 
 
(2) 

 
 1.2.5 Izihloko, eMBHALWENI A kanye naseMBHALWENI B, ziveza 

isimo esingesihle ekusetshenzisweni kwezidakamizwa. Yini 
okumele yenziwe yintsha esingenwe yilezi zidakamizwa 
ukuxazulula le nkinga? 

  
 
 
(2) 
[10] 

 
AMAMAKI ESIQEPHU A:  30 

ISIQEPHU B:  UKUFINGQA   
 
UMBUZO 2:  UKUFINGQA ISIQESHANA NGAMAGAMA AKHO   
 
Lesi siqeshana esilandelayo (UMBHALO C) sikhuluma ngezinhlobo zemfashini 
esezibuyile. 

  

 
UMBHALO C   
 
IMIYALELO: 
 

  

1. 
 
2. 
3. 
4. 
 
5. 

Fingqa lesi siqeshana esikhuluma ngezinhlobo zemfashini esezibuyile 
usebenzise amagama akho angedluli kwangama-70. 
Ungasifingqa ngamaphuzu ayisi-7 noma ngesigaba/ngezigaba. 
Ungabe usasibhala isihloko uma usufingqa lesi siqeshana. 
Uma usebenzise amaphuzu ekufingqeni kwakho, izinombolo zamaphuzu 
mazibhalwe kanje: 1–7. 
Bhala inani lamagama owasebenzisile ekugcineni kwesiqeshana osifingqile. 

  

 
IZIMFASHINI 

 
Imfashini iyinto eyisimanga. Ubuwazi ukuthi imfashini yakudala kuhamba kuhambe 
ibuye bese kuba sengathi yintsha? 
 
Intolibhantshi ibuye ngezinkani emfashinini. Umuntu usengaphika alale ngomhlane 
ukuthi le ntolibhantshi akuyiyo le ekade yaphuma emfashinini. Amagagu omculo aze 
aqamba ngayo ingoma eyayishisa izikhotha. Namhlanje le nto ekade ibadina bonke 
oswenka isiligugu elikhulu. Kuyacaca futhi ukuthi isazoke izinze intolibhantshi 
kumawodilobhu ezinsizwa nabanumzane abazithandayo. 
 
Lokho kufakazelwa ukuthi le ntolibhantshi isifakwa nomngani wayo omkhulu, 
amakhilesibhande. Nawo asebuyile emfashinini. Amakhilesibhande afanela kahle 
abanumzane abanomkhaba. Kuthi uma sebegqoka amabhulukwe abo anokhalo 
olubanzi bawalengise ngamakhilesibhande, hhayi ukuzinkamfula ngebhande. Ibhande 
kaliwuphathi kahle umkhaba womnumzane. Liyawusokolisa. 
 
Kulezi zinsuku ezedlule kumenyezelwe emsakazweni wesiZulu ukuthi kuzobakhona 
umncintiswano wezintombi ezondlekile. Lokho kukhomba ukuthi ukhalo lwentombi 
olubanzi seluyabuyela emfashinini. Bese siside kakhulu isikhathi izintombi eziyizidudla 
zingasanakiwe kwezemfashini. Yiyo njalo impucuko yasesilungwini eyafaka imfashini 
ethi intombi emi kahle encanyana ngomzimba. 
 
Ukhalo lwentombi oluncane sekuyilona futhi oseludla ubhedu emfashinini. Sasuka- ke 
isidumo. Izintombi zakithi ezondlekile zigcwala emakhemisi ziyothenga amaphilisi 
adliwa qede intombi iphenduke umabuthwanelondolo uqobo lwakhe. Badla kahle 
abanikazi bamakhemisi ngemithi yabo yokunciphisa imizimba yezidudla zase-Afrika. 
Badla kahle njengabadayisi bamabhande abopha nsi umzimba. 

Amabhande abopha umzimba phela asebuyile emfashinini asetshenziswa izintombi 
ukuze ziqoqe umzimba. Izintombi ziwasebenzisa ngoba zibona ukuthi amaphilisi 
okuzinciphisa athatha undendende. Zibona ukuthi kungcono ukuba umuntu athi 
ewadla amaphilisi okulunciphisa ukhalo abe eluqoqa ngebhande. Akubona abadayisi 
bamabhande kuphela abadla kahle. Nabadayisi bezikhethi ezincane nabo badla kahle. 
 
Isigqebhezane naso sesingenisile, size sigqokwe nawonomashudula. Babhushuzele. 
Ngenkathi umashudula ebhushuzela, ububanzi bokhalo buyasithwala isikhethi 
ebesivele siwupikiqi. Senyuke, kuvele amadolo bese ehlatshwa amahloni kube nzima 
ukuhamba nokuhlala. Noma lezi zikhethi zibahlupha kanje odade laba, abaziyeki 
ngoba zisemfashinini. 
 
Masikhumbule ukuthi akuyibo bonke abantu abafanelwa nanoma iyiphi imfashini. 
Uyathandeka umuntu ozithandayo, kodwa aqaphele ukuthi iyamfanela yini leyo 
mfashini. 

  

 
AMAMAKI ESIQEPHU B:  10 

ISIQEPHU C:  UHLELO NOKUSETSHENZISWA KOLIMI 
 
UMBUZO 3:  UKUHLAZIYA ISIKHANGISI 

  

 
Fundisisa lesi sikhangisi (UMBHALO D OFUNDWAYO NOBUKWAYO) bese 
uphendula imibuzo ezolandela. 

  

 
UMBHALO D (Ofundwayo nobukwayo)   
 

 

  

2 

. 

3.1 
 
 
3.2 

Nikeza izizathu EZIMBILI ezingenza ukuthi umfundi ayobhalisa kuleli kholiji 
iSiyanqoba. 
 
Yimaphi amasu AMABILI asetshenzisiwe ukuheha umfundi walesi sikhangisi? 

  
(2) 
 
(2) 

 
3.3 Kungabe amagama akulesi sikhangisi athi: 'Uyakhuthazwa ukuba ubhalise 

ngaphambi kokuphela kwenyanga kaMandulo 2013' awulimi ... ? 
 
Khetha impendulo eyodwa kulezi ezilandelayo. 

  

 
 A 

B 
C 
D 

Oluncengayo. 
Olukhohlisayo. 
Oluyihaba. 
Olugudliselayo. 

  
 
 
(1) 

 
3.4 
 
 
3.5 
 
3.6 

Ucabanga ukuthi lesi sithombe esikhonjiswe kunombolo yesi-2 kulesi 
sikhangisi sichazani ngaleli kholiji? 
 
Iyini inhloso yomkhangisi ekukhangiseni iSiyanqoba College? 
 
Ingabe isithombe sentsha esisekhangisweni simsizile yini umkhangisi 
ukudlulisa umyalezo wakhe? Sekela impendulo yakho. 

  
(1) 
 
(2) 
 
 
(2) 
[10] 

 
UMBUZO 4:  UKUQONDISISA EZINYE IZINGXENYE ZEMITHOMBO YEZINDABA 
 
Bukisisa UMBHALO E bese uphendula imibuzo elandelayo. 
 
UMBHALO E (IKHATHUNI) 

  

 
Bukisisa le khathuni engezansi bese uphendula imibuzo elandelayo.   

4.1 
 
 
4.2 

Bhekisisa isimo sabaqashi bese usho ukuthi sihambisana kanjani noqwembe 
abaluphethe. Nikeza kube KUBILI. 
 
Qhathanisa umehluko wokungqubuzana efreyimini yoku-1 kanye 
nokungqubuzana efreyimini yesi-2 ubhekise kubasebenzi. 

  
(2) 
 
 
(2) 

 
4.3 Bheka umbhalo osoqwembeni oluphethwe abaqashi bese usho ukuthi ulimi 

olusetshenziswe kulona olu … 
 
Khetha impendulo kulezi ezilandelayo. 

  

 
 A 

B 
C 
D 

Nenkolelo engaguquki. 
Khohlisayo. 
Khombisa amandla. 
Vusa imizwa. 

  
 
 
(1) 

 
4.4 
 
 
4.5 
 
 
4.6 

Ngabe yimuphi umyalezo odluliswa umdwebi wale khathuni? Bheka kufreyimi 
yoku-1 neye-2. 
 
Ngabe umdwebi wale khathuni usisebenzise kanjani isingathekiso ukuveza 
imizwa yabasebenzi? 
 
Uyazwelana yini nabasebenzi uma kuneziteleka emisebenzini yabo? Sekela 
impendulo yakho ubhekise efreyimini yoku-1. 

  
(2) 
 
 
(1) 
 
 
(2) 
[10] 

 
UMBUZO 5:  UHLELO KANYE NOKUSETSHENZISWA KOLIMI   
 
Funda lesi siqeshana esingezansi bese uphendula imibuzo elandelayo. 
 
UMBHALO F 

  

 
HLELA UKUZE UBE NEHOLIDE ELIHLE 

 
Kuyaye kudabukise uma ubona umuntu obesuke ekhaya lakhe eya eholidini kodwa 
esegcina esentanta efuna usizo ngoba kungasahambi ngendlela abeyihlelile. 
Ukuhlela iholide noma isikhathi sokuyophumula kuqala ngokwazi ukuthi sewubeke 
malini engxenye ukubhekana nazo zonke izidingo. Kubalulekile ukuba wazi ukuthi 
uzohamba nini, nobani nokuthi uzohlalaphi. Usuke uhlakaniphile uma uqikelele ukuthi 
lapho ozovakashela khona uzohlala isikhathi esingakanani nokuthi uzokwenzani 
ngenkathi useholidini. Konke lokhu kubalulekile ngoba kukunika ithuba lokubona 
ukuthi uzoba nawo yini amandla okuthwala lezi zindleko zeholide. 
 
Ezweni lakithi, uhlanga oluNsundu yilona olunesibalo esikhulu sabantu abangayi 
ukuyochitha amaholide ezindaweni zokuphumula. Laba bantu ubezwa bethi, 'Thina 
asinayo imali yokukhokhela izindleko zokuvakasha futhi asisiboni nesidingo salokhu'. 
Okusuke kuthande ukusinda kubantu wukuthi basuke bezoyithathaphi imali 
yokuvakasha bebe bengenayo eyokwanelisa izidingo zabo zokuthola ukudla 
okwanele. Kuthanda ukuba wumqansa impela kwabanye abantu uma kusekhona 
abalala bengakuthanga mbibi ngenxa yokweswela. Kuhle ukuba lihlelelwe iholide 
kulawo makhaya okungadliwa khona olubabayo. 

 
 
 
 
 
 
5 
 
 
 
 
 

10 
 
 
 
 

15 

5.1 
 
 
5.2 

Shono ukuthi igama elidwetshelwe emgqeni woku-1 kulesi siqeshana 
liqukethe muphi umqondo. 
 
Msebenzi muni owenziwe isakhi esidwetshelwe emgqeni we-12? 

  
(1) 
 
(1) 

 
5.3 
 
 
5.4 

Phinda ubhale amagama AMANE alandelanayo atholakala esigabeni sesibili 
achaza ukuyongcebeleka. 
 
Sebenzisa igama elibhalwe ngokugqamile elisemgqeni wesi-9 emshweni 
ozakhele wona likhombe ukulandula. 

  
(2) 
 
 
(1) 

 
5.5 Funda lo musho olandelayo bese uphinda uyawubhala usuqalise ngamagama 

adwetshelwe ukuze isenzo siveze isivumelwano sikamenziwa. 
 
Abantu bazokhokhela izindleko zokuvakasha. 

  
 
 
(1) 

 
5.6 
 
 
5.7 

Emgqeni we-10 ukuya kowe-11 kunenkulumo ecashuniwe. Phinda uyibhale le 
nkulumo isiyinkulumo engumbiko. 
 
Sebenzisa isisho esibhalwe ngokugqamile esisemgqeni we-16 emshweni 
ozakhele wona ukuze ukhombise ukuthi uyasiqonda. 

  
(2) 
 
 
(2) 

AMAMAKI ESIQEPHU C: 
AMAMAKI ESEWONKE: 

 30 
70 

